
 
 
 
 

 
 
 

Programi i Granteve të KVKTNj-së 
 

Kërkesë për Aplikime (KPA) #5  
 

Përgjigjet ndaj të gjitha pyetjeve të marra brenda afatit të datës 7 mars 
2008  
 

1. Projekti ynë aktual i financuar nga KVKTNj nuk ka përfunduar. A mund të 
paraqesim një projekt-propozim për veprimtaritë e projektit që të fillojnë 
përpara se të përfundojë kontrata aktuale? 

Si aplikues jeni të inkurajuar të demonstroni krijueshmërinë tuaj 
nëpërmjet paraqitjes së propozimeve që përfshijnë aktivitete të reja 
antitrafik. Projekti duhet të përfundojë jo më vonë se 30 qershor 2009.  

 
2. A mund të aplikojmë për vazhdimësinë e aktiviteteve aktuale të financuara 

nga KVKTNj? 
Po, organizatat mund të aplikojnë për fonde shtesë që të zgjerojnë 
aktivitetet e tyre aktuale. Megjithatë, përparësi do t’u jepet 
propozimeve më krijuese, që demonstrojnë se ata po zhvillojnë 
qëndrueshmëri për punën e tyre antitrafik nëpërmjet mbështetjes së 
kësaj faze finale të granteve të KVKTNj-së. Përparësi do t’i jepet 
gjithashtu atyre organizatave që mobilizojnë fonde plotësuese nga 
donatorë të tjerë.  
 

3. A mund të jetë kostoja e ndarë nga vetë organizata? 
Po, organizata mund të jetë një partner që ndan koston. Inkurajohet 
që të gjenden partnerë të tjerë që kontribuojnë për projektin. Kërkohen 
plane të qarta në lidhje me qëndrueshmërinë e aktiviteteve të 
propozuara. 

  
4. Cili është dokumentacioni i kërkuar për të aplikuar për Grant të KVKTNj-së? 

Lista e dokumentacionit të kërkuar për Aplikim tek Projekti KVKTNj 
mund të gjendet në faqen 4 dhe 5 të Kërkesës për Aplikime për 
Grantet e KVKTNj-së.   
Të gjitha format e kërkuara që nevojiten për përgatitjen e projekt-
propozimit tuaj mund të merren nga zyra e KVKTNj-së ose mund të 
shkarkohen nga hapësira në internet e KVKTNj-së. Hapësira në 
internet e KVKTNj-së është është: www.CAAHT.com  

 
5. Kur do të shpallen fituesit e granteve? 

Organizatat e përzgjedhura për financim do të njoftohen jo më vonë 
se 30 maj 2008. 
 

6. A mund të aplokojë për një grant nga projekti KVKTNj një OJQ që s’është 
anëtare e një Komiteti Antitrafik Rajonal? 

Po, çdo OJQ që plotëson kriteret bazë, të listuara në faqen 12 të 
udhëzimeve të KVKTNj-së për grantet dhe në faqen 4 të mendamentit 



5, mund të aplikojë për një grant. KVKTNj është e vetëdijshme se 
marrëdhëniet e OJQ-ve variojnë ndaj Komiteteve Rajonale. Në disa 
raste, anëtarësia në Komitetin Rajonal nuk iu është ofruar OJQve. Në 
raste të tjera, mund të ketë OJQ të kualifikuara për të bërë punë 
antitrafikim në qark, të cilat janë akoma të panjohura për Komitetin 
Rajonal. Programi KVKTNj hartoi qëllimisht amendamentin 4 të thirrjes 
për aplikime për të ndihmuar në promovimin e bashkëpunimit më të 
ngushtë ndërmjet qeverisjes dhe shoqërisë civile, veçanërisht me 
Komitetet Rajonale Antitrafikim. Ky është një faktor kyç për të 
vazhduar lëvizjen drejt qëndrueshmërisë së punës antitrafik në 
Shqipëri. Ndërsa USAID/KVKTNj ruan të drejtën për vendimin 
përfundimtar se cilat OJQ dhe projekte do të përfitojnë fonde grantesh, 
përparësi do t’iu jepet atyre OJQ-ve që tregojnë bashkëpunim me 
Komitetin Rajonal dhe/ose me planet strategjike të tij në çdo qark ku 
projekti do të zbatohet. Ju lutemi të kontaktoni me zyrën e KVKTNj-së 
nëse ju nevojitet informacion se kë të kontaktoni tek Komiteti Rajonal 
në çdo qark ku OJQ-ja juaj po mendon të zbatojë projektin e 
propozuar. 
 

7. A mund të aplikojë një OJQ me më shumë se një projekt-ide? 
Jo, çdo OJQ aplikuese mund të paraqesë vetëm një projekt-ide. 
 

8. Çfarë certifikatash specifike kërkoni ju për aplikimet? 
Aplikantët duhet të sigurojnë dokumentacion për formalizimin dhe 
regjistrimin ligjor të organizatës që do të jetë përgjegjëse për fondet e 
grantit. Keto certifikata duhet të përfshijnë: Kopje të dokumentave të 
regjistrimit të OJQ-se, (vendimi i gjykates, NIPT); Kopje të statutit të 
OJQ-së; Deklaratë nga Gjykata e Rrethit që tregon se nuk ka asnjë 
procedurë gjyqësore të mbetur pezull kundër OJQ-së ngritur nga 
individët apo/dhe nënkontraktorët. 

 
9. Nëqoftesë ne kemi një projekt për antitrafikimin të financuar nga një donator 

tjetër, a mund të aplikojmë për të marrë fonde nga projekti KVKTNj? Është 
ndarja e kostove (cost sharing) e lejuar? 

Po, KVKTNj pranon projekt propozime të financuara gjithashtu nga 
donatorë të tjerë (projekte me kosto të ndarë). 
 

10. A mund të paraqesim një projekt i cili do të zbatohet në bashkëpunim me 
OJQ të tjera jashtë Shqipërisë? 

Po, por të gjitha aktivitetet duhet të zbatohen në Shqipëri (me 
përjashtim të mundshëm të disa aktiviteteve të caktuara lidhur me 
asistimin kthimit vullnetar të viktimave të trafikimit). 
 

11. Programe grantesh të meparshme jane prirur për t’u dhënë fonde më shumë 
OJQ-ve të bazuara në Tiranë, sepse ato kanë më shumë eksperiencë. A do 
t’iu japë KVKTNj prioritet projekt-propozimeve që vijnë nga OJQ jashtë 
kryeqytetit? 

Një nga prioritetet për programin KVKTNj është mbështetja e zgjerimit 
të programeve efektive të parandalimit dhe përmirësimi i shërbimeve 
për mbështetje dhe riintegrim për viktimat e trafikimit në gjithë 
Shqiperinë. KVKTNj mirëpret aplikime nga organizata me ide të mira 
programi dhe aftësi për t’i zbatuar ato, kudo që këto organizata janë të 
vendosura. Preferencë do t’u jepet projekteve që do të zbatohen në 
zonat e nenshërbyera të vendit. 

 



12. A keni ndonjë numër specifik për projektet që do të financoni? Sa projekte do 
të financohen? 

Jo, KVKTNj nuk ka asnjë numer specifik për projektet që do të 
financohen. Kjo do të varet nga cilësia e projekt-propozimeve të marra 
dhe buxheti i tyre. Megjithatë, ju lutemi të keni parasysh që fondi total i 
projektit të granteve të KVKTNj-së për periudhen 2007-2009 është 
$700,000. Kjo jep idenë që në këtë raund do të shpërndahen një 
numër më i vogël grantesh sesa në raundet e mëparshme. 
 

13. A mundet zyra lokale e një OJQ-je të aplikojë direkt për një grant nga 
KVKTNj, në menyrë të pavarur nga qendra e tyre? 

Në menyrë që të aplikohet për një grant nga KVKTNj, të gjitha OJQ-të 
duhet të jenë të rregjistruara sipas ligjit shqiptar. Pra, vetëm zyra 
qendrore mund të dërgoje propozimin, i cili mund të implementohet 
nga zyra lokale e kësaj OJQ-je. 

 
14. A munden dy apo më shumë OJQ të paraqesin një projekt së bashku? 

Po, KVKTNj inkurajon koordinimin midis aktorëve antitrafik. 
Megjithatë, granti do t’i jepet vetëm një agjensie drejtuese, e cila do të 
firmosë një marrëveshje me KVKTNj dhe do të jetë përgjegjëse për 
menaxhimin e fondeve dhe do të sigurojë përputhje me të gjitha 
detyrimet e programit dhe raportimit. Inkurajohet partneriteti ndërmjet 
agjensive me më përvojë dhe atyre me më pak përvojë për t’i 
ndihmuar këto të fundit të zhvillojnë kapacitetin përmes një përvoje 
bashkëpunuese për zbatimin e projektit. 
 

15. A do të ofrojë stafi i KVKTNj trajnim për Monitorimin dhe Vlerësimin për 
OJQ-të? 

Stafi i KVKTNj-së do të sigurojë trajnim dhe mbështetje për 
grantmarrësit e KVKTNj-së pasi te firmosen marrëveshjet. 

 
16. A ka një shkallë të rrogave që mund të na udhëheqë në limitimin e rrogave 

për këtë grant? Cili eshte pragu për rrogat e stafit lokal? 
OJQ-të duhet të paraqesin buxhete të arsyeshme sipas aktiviteteve që 
ato planifikojnë të zbatojnë. 
 
 
 

 
 


